
FIMLEIKUR

Ljósið átti bestu fram­
førsluna, tá fimleikafagn­
aðurin 2017 var í Norð­
urlandshúsinum um 
vikuskiftið. Áleið 400 fim­
leikarar vóru á pallinum 
til samans og ætlanin er, at 

talið skal økjast til fimleika­
fagnaðin í 2019.

Hesa ferð vóru luttakandi 
feløgini Fimleikafelagið 
Støkk, Fimleikafelagið Ljós­
ið, Fimleikafelagið Flog og 
Havnar Fimleikafelag. Úr 

fimleikasambandinum verð­
ur sagt, at fimleikurin var á 
høgum stigi, tá tey skuldu 
lýsa evni ”ætt”.

Støðið í ár var sera høgt, 
tað vóru fýra ymiskar 
framførslir, sum lýstu 

evnið “ætt”. Tað var huga­
ligt at síggja, hvussu stóra 
og flotta framførslu feløg­
ini hava megnað at saman­
sett við rørslum, hugflogi, 
ljósi, búnum og tónleiki. 
Eitt ótrúligt arbeiði sum 

fyriskiparar, venjarar, íðk­
arar og hjálparfólk hava 
gjørt síðstu vikurnar, verður 
sagt úr Fimleikasambandi­
num.

Um vinnandi felag var 
sagt millum annað sagt, at 

framførslan vísti dirvi, eina 
greiða søgugongd og breidd­
ina í felagnum. Her eru 
myndir frá fimleikafagnaði­
num.

trondur@sosialurin.fo

LJÓSIÐ ÁTTI 

